
ԵՐԵՎԱՆԻ Ե.ԿՈՂԲԱՑՈՒ ՓՈՂՈՑԻ Հ.36 ՀԱՍՑԵՈՒՄ ԿԱԹՍԱՅԱՏԱՆ ԵՎ ՎԵՐՆԱՀԱՐԿԻ ՇԻՆՄՈՆՏԱԺԱՅԻՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՄԱՍԻՆ
 Ղեկավարվելով Հայաստանի Հանրապետության քաղաքացիական օրենսգրքի 238-րդ, 249-րդ, 589-րդ և 738-րդ հոդվածներով` Հայաստանի Հանրապետության  կառավարությունը ո ր ո շ ու մ է.

1. Ընդունել  ի գիտություն, որ «Սոխոսենթր» սահմանափակ պատասխանատվությամբ ընկերությունն իր միջոցների հաշվին Երևանի Ե.Կողբացու փողոցի հ.36 հասցեում գտնվող հողամասում Հայաստանի Հանրապետության մշակույթի նախարարության ենթակայության <<Երևանի Պ.Չայկովսկու անվան միջնակարգ երաժշտական մասնագիտական դպրոց>> պետական ոչ առևտրային կազմակերպության (այսուհետ` Դպրոց) համար շինարարական կապալի պայմանագրին համապատասխան կառուցելու է նոր կաթսայատուն, Դպրոցի Ե.Կողբացի և Պուշկին փողոցների անկյունային մասնաշենքի վրա` 280քմ մակերեսով վերնահարկ` որպես համերգային դահլիճ, իրականացնելու է Դպրոցի նորոգման և համերգային դահլիճի կահավորման աշխատանքներ: 
2. Սահմանել, որ
1) Դպրոցին ամրացված գույքի կազմից հետ է վերցվում Ե.Կողբացու փողոցի հ.36 հասցեում գտնվող հողամասից 300քմ մակերեսով հողամասը, 35.3քմ մակերեսով կաթսայատունը  և սույն որոշման 1-ին կետում նշված աշխատանքների համար, որպես վճարման միջոց, սեփականության իրավունքով փոխանցվում է «Սոխոսենթր» սահմանափակ պատասխանատվությամբ ընկերությանը.
2) սույն որոշման 1-ին կետում նշված աշխատանքների նախահաշիվը, համաձայն նախագծանախահաշվային փաստաթղթերի կազմում է 102 մլն 
ՀՀ դրամ, իսկ Ե.Կողբացու փողոցի հ.36 հասցեում գտնվող հողամասից առանձնացվող 300քմ մակերեսով հողամասի և 35.3քմ մակերեսով կաթսայատան շուկայական գնահատումն առ 23.07.2012թ. ընդհանուր կազմում է` 100 մլն ՀՀ դրամ:
3) սույն որոշման 1-ին կետում նշված աշխատանքների պատվիրատուն Հայաստանի Հանրապետության մշակույթի նախարարությունն  է:
3.Լիազորել Հայաստանի Հանրապետության մշակույթի նախարարին`

1) սույն որոշման 2-րդ կետում նշված հողամասի և կաթսայատան նկատմամբ սեփականության իրավունքի փոխանցման և 1-ին կետում նշված աշխատանքների պարտավորություններն ապահովելու նպատակով կնքել գրավի պայմանագիր` որպես գրավի առարկա նախատեսելով Ե.Կողբացու փողոցի հ.36 հասցեում գտնվող 300քմ մակերեսով հողամասը և 35.3քմ մակերեսով կաթսայատունը.

2)  սույն որոշման 1-ին կետում նշված շինությունների, համաձայն նախագծանախահաշվային փաստաթղթերի, շինմոնտաժային աշպատանքների իրականացման նպատակով,  «Սոխոսենթր» սահմանափակ պատասխանատվությամբ ընկերության հետ կնքել գլխավոր կապալի պայմանագիր` շինարարության ավարտի ժամկետ սահմանելով 2,5 տարի` պայմանագրի կնքման օրվանից.
4) իրականացնել տեխնիկական հսկողություն շինությունների շինմոնտաժային աշխատանքների որակի նկատմամբ:
Երևանի քաղաքապետ Տարոն Մարգարյան
